ᕖᕖᓰ ᐊᐅᓚᔫᓕᐅᖅᑎᖏᑦ – ᐅᒥᒻᒪᐃᑦ ᓄᓇᖓᓂ ᐊᐅᓚᔫᓕᐅᕈᒪᓂᕐᒧᑦ ᑐᒃᓯᕋᐅᑎ 2021

ᓄᓇᕐᔪᐊᖅ III ᒫᓐᓇᓕᓴᐅᓛᖑᕗᖅ ᑭᖑᓪᓕᒻᐹᖑᓪᓗᓂᓗ ᐱᖓᓲᔪᓄᑦ ᓄᓇᕐᔪᐊᓕᕆᔪᓄᑦ ᐊᐅᓚᔫᓕᐊᖑᓯᒪᔪᓄᑦ ᑕᑯᒃᓴᐅᕕᒃᓴᖃᖅᑐᓄᑦ 2023-ᒥ. ᑖᒃᑯᐊ ᑕᑯᒃᓴᐅᓛᖅᑐᑦ ᕿᒥᕐᕈᓂᖃᕈᓘᔭᓛᖅᑐᑦ ᓄᓇᕐᔪᐊᑉ ᓂᕐᔪᑎᒃᑯᕕᖏᓐᓂᑦ ᓂᕐᔪᑎᖏᓐᓂᓪᓗ ᑕᒫᓂᒥᐅᑕᐅᔪᓂᒃ ᐅᓂᒃᑳᖃᕐᓗᑎᒃ ᑲᒪᓇᒻᒪᕆᑦᑐᓂᒃ ᐃᓅᓯᖏᓐᓂ ᐊᒻᒪᓗ ᓴᖅᑭᔮᖅᑎᑦᑎᓗᑎᒃ ᓄᓇᕐᔪᐊᑉ ᑲᒪᓇᖅᑐᖁᑎᖏᓐᓂᑦ ᓂᕐᔪᑎᓂᒃ. ᑖᒃᑯᐊ ᐊᐅᓚᔫᓕᐊᖑᔪᑦ ᓄᑖᒥᒃ ᐃᓚᖃᕐᓂᐊᕐᒥᔪᑦ ᐅᓂᒃᑳᕆᔭᐅᔪᑦ ᓂᕐᔪᑏᑦ ᐅᓗᕆᐊᓇᖅᑐᒦᓕᖅᑐᑦ ᐃᓄᐃᑦ ᓄᓇᕐᔪᐊᕐᒥ ᐱᓕᕆᓂᖏᓐᓃᖔᖅᑐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᑖᒃᑯᐊ ᐊᐅᓚᔫᓕᐊᖑᔪᑦ ᐃᓚᒋᐊᖅᓯᓂᐊᖅᑐᑦ ᐊᐅᓚᔫᓕᐊᖑᓚᐅᖅᓯᒪᔪᓂᒃ ᒪᕐᕈᐃᓐᓂᒃ ᖁᕕᐊᒋᔭᒻᒪᕆᐅᔪᔫᓐᓂᒃ ᑕᑯᕋᓐᓈᖅᑕᐅᓪᓗᑎᒃ ᐅᖓᑖᓃᑦᑐᓄᑦ 1 ᕕᓕᐊᓐ ᓄᓇᕐᔪᐊᕐᒥᐅᑕᓄᑦ.

ᑖᓐᓇ “ᐊᒃᓱᒻᒪᕆᐊᓘᕐᓂᖏᑦ” ᑕᑯᒃᓴᐅᑎᑕᐅᔪᑦ ᓴᖅᑭᔮᖅᑎᑦᑎᓛᖅᑐᑦ ᓂᕐᔪᑎᓂᑦ ᐃᓐᓇᐅᒪᕙᑦᑐᓂᒃ ᐱᔭᕆᐊᑐᓂᖅᐹᖑᔪᓂ ᐊᓯᔾᔨᑕᕐᓂᖅᐹᖑᔪᓂᓗ ᓇᔪᒐᐅᔪᓂ ᓄᓇᕐᔪᐊᓕᒫᒥ. ᑕᕝᕙᓂ ᑕᑯᒃᓴᐅᔪᓂ, ᐸᕐᓇᑦᑐᒍᑦ ᐊᐅᓚᔫᓕᐅᕆᐊᒃᓴᖅ ᐅᒥᒻᒪᐃᑦ ᓄᓇᖓᓂ ᐊᒪᕈᖏᓐᓂᑦ ᐊᐅᔭᐅᑎᓪᓗᒍ 2021-ᒥ ᑕᖅᑭᓂ ᐱᖓᓱᓂ ᔪᓚᐃ ᐊᒻᒪᓗ ᐊᒃᑑᕝᕙ ᐊᑯᓐᓂᖓᓂ 2021-ᒥ. ᒪᓕᒃᓱᐊᕈᒪᔪᒍᑦ ᐊᒪᕈᕐᓂᒃ ᑲᑎᓐᖓᐅᖅᑐᓂᒃ ᐃᓗᐊᓃᑦᑐᓂᒃ ᓄᓇᓐᖑᐊᖅᑎᒍᑦ 100 ᑭᓛᒥᓴᑦ ᐊᒻᒪᓗᑭᑕᐅᔨᓯᒪᔪᒥ ᔨᐅᕇᒃᑲ ᓯᓚᓐᓂᐊᖅᕕᒃ ᕿᑎᖓᓃᓪᓗᓂ. ᑖᒃᑯᐊ ᐊᐅᓚᔫᓕᐊᖑᔪᑦ ᓴᖅᑭᔮᖅᑎᑦᑎᒐᔭᖅᑐᑦ ᐃᓅᓯᖏᓐᓂᑦ ᐊᒪᕈᐃᑦ ᐊᒪᕈᐊᓛᓖᒃ ᓴᓐᖓᑦᑎᑦᑕᐅᒐᓱᐊᖅᑎᓪᓗᒋᑦ ᐅᑭᐅᖅᑕᖅᑐᒥ ᐅᑭᐅᕌᓗᕈᓚᐅᖅᑎᓐᓇᒍ. ᑖᓐᓇ ᐅᓂᒃᑳᖑᔪᖅ ᓴᖅᑭᔮᖅᑎᑦᑎᒐᔭᖅᑐᖅ ᑲᒪᓇᒻᒪᕆᑦᑑᓐᓂᒃ ᐊᒪᕈᖏᓐᓄᑦ ᐊᖏᔪᖅᑳᕆᔭᐅᔫᓐᓂᒃ ᓄᓕᐊᔮᕇᓐᓂᒃ, ᖃᓄᕐᓗ ᐃᑲᔪᖅᑕᐅᕙᒻᒪᖔᑕ ᐊᒪᕉᖃᑎᖏᓐᓄᑦ ᑲᑎᓐᖓᓲᖏᓐᓄᑦ ᐊᒻᒪᓗ ᖃᓄᖅ ᑲᑐᔾᔨᓪᓗᑎᒃ ᐆᒪᔪᕋᓱᐊᓲᖑᒻᒪᖔᑕ ᓄᓇᒥᓂ.

ᑖᒃᑯᐊ ᐊᐅᓚᔫᓕᐅᖅᑏᑦ ᐃᓄᒋᐊᒃᑲᔭᓐᖏᑦᑐᑦ ᐱᓕᕆᓚᐅᖅᓯᒪᔪᒡᒍᑎᐅᓪᓗᑎᒃ ᑕᓪᓕᒪᐅᓗᑎᒃ ᐅᕝᕙᓘᓐᓃᑦ ᐊᕐᕕᓕᓃᑦ ᑕᒫᓂ ᐱᓕᕆᒐᔭᖅᑐᑦ ᐊᒻᒪᓗ ᒪᕐᕉᒃ ᐅᒥᒻᒪᐃᑦ ᓄᓇᖓᓂ ᐊᐅᓚᔫᓕᐅᓚᐅᖅᓯᒪᓪᓗᑎᒃ. ᐊᒻᒪᓗ, ᐱᖓᓱᑦ ᐊᔾᔨᓕᐅᕆᔨᖏᑦ ᐱᓕᕆᐊᖃᖃᑦᑕᕐᓂᑰᔪᑦ ᐊᐅᓚᔫᓕᐅᖅᑐᑎᒃ ᐊᒻᒪᓗ ᒪᓕᑲᖅᑕᓂᕐᒥᑦ ᐊᔾᔨᓕᐅᕆᖃᑦᑕᖅᑐᑎᒃ ᐊᒪᕈᕐᓂᒃ. ᖃᐅᔨᒪᔨᑕᖃᓛᖅᑐᒍᑦ ᐃᑲᔪᖅᑕᐅᓗᑕ ᐊᔾᔨᓕᐅᕆᓚᐅᓐᖏᓂᑦᑎᓐᓂ ᓴᐃᕋ ᒪᒃᓂᐅᕐ−ᓛᓐᑐᕆᒥᒃ ᐃᖃᓗᒻᒥᐅᖑᔪᒥᒃ. ᑖᒃᑯᐊ ᐊᐅᓚᔫᓕᐅᖅᑐᑦ ᑐᑦᑕᖅᕕᖃᕋᔭᖅᑐᑦ ᐃᓅᓴᑦᑐᓂᒃ ᓄᓇᖅᑲᑎᒌᑲᐃᓐᓇᕋᔭᖅᑐᓂᒃ ᑕᒫᓂᐸᓗᒃ 6−ᓂᒃ ᓯᓂᑦᑕᖅᕕᐅᔪᓂᒃ ᑐᐱᖃᕐᓗᑎᒃ ᐊᒻᒪᓗ ᐊᓯᒃᑲᓐᓂᖏᓐᓂᑦ ᑐᐱᕐᓂᒃ ᐱᒃᑯᕕᐅᔪᓂᒃ. ᑖᒃᑯᐊ ᐊᔾᔨᓕᐅᕆᔩᑦ ᐃᖏᕐᕋᑲᑕᒃᑲᔭᖅᑐᑦ ᐊᑐᕐᓗᑎᒃ ᑎᓴᒪᓕᓐᓂᒃ ᐱᓲᑎᓂᒃ ᐊᒪᕈᕐᓂᒃ ᒪᓕᑲᖅᑕᕐᓗᑎᒃ ᐊᒻᒪᓗ ᑐᐱᕋᓛᓂᒃ ᑕᒻᒫᖅᓯᒪᔾᔪᑎᓂᒃ ᐊᑐᖃᑦᑕᕋᔭᕐᒥᔪᑦ ᓄᓇᒋᔭᖓᑕ ᐅᖓᓯᒋᔭᖓᓃᒐᐃᑉᐸᑕ ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ ᐅᓐᓅᓐᓄᒃ ᐊᔾᔨᓕᐅᕆᖃᑦᑕᑎᓪᓗᒋᑦ ᐊᒪᕈᕐᓂᒃ ᒪᓕᒃᓯᒪᓪᓗᑎᒃ. ᑖᒃᑯᐊ ᐱᓕᕆᖃᑎᒌᑦᑐᑦ ᖃᐅᔨᒪᑦᑎᐊᕋᓱᐊᕋᔭᖅᑐᑦ ᐊᐅᓚᔫᓕᐅᕐᓂᕐᒧᑦ ᐸᕝᕕᓴᑦᑕᐃᓕᒪᓂᕐᒧᑦ ᒪᓕᑦᑕᐅᓲᑦ ᒪᓕᑦᑕᐅᒐᓗᐊᕐᒪᖔᑕ ᐊᒻᒪᓗ ᐊᕙᑎᖓ ᐊᑦᑐᖅᑕᐅᒐᓛᑐᐃᓐᓇᕋᔭᖅᑐᖅ ᐊᔾᔨᓕᐅᕆᕕᐅᔪᓂ.

ᐱᓯᒪᕙᒌᖅᑐᒍᑦ ᐃᑲᔪᖅᓯᖅᑕᐅᔾᔪᑎᒥᒃ ᑲᓇᑕᒥ ᐊᕙᑎᓕᕆᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᓕᕆᕕᐅᔪᒥᒃ ᐆᒧᖓ ᐱᓕᕆᐊᕆᒍᒪᔭᑦᑎᓐᓄᑦ ᐊᒻᒪᓗ ᖃᐅᔨᒪᒐᓱᐊᕐᓂᐊᖅᑐᑕ ᐊᓯᓕᒫᖏᑦ ᐱᔪᓐᓇᐅᑎᒋᒋᐊᓕᕗᑦ ᐱᓯᒪᒐᓗᐊᕐᒪᖔᑦᑎᒍ. ᑖᒃᑯᐊ ᕖᕖᓰᒃᑯᑦ ᓄᓇᒥᐅᑕᑦ ᖃᓄᐃᓕᕙᓪᓕᐊᓯᒪᒻᒪᖔᑕ ᐊᐅᓚᔫᓕᐅᖅᑎᖏᑦ ᐃᒻᒥᓂᒃ ᐅᐱᒋᓲᑦ ᒪᓕᑦᑎᐊᕐᓂᕆᓲᖏᓐᓄᑦ ᖁᑦᑎᓂᖅᐹᖑᔪᓂᒃ ᓂᕐᔪᑎᓂᒃ ᐊᔾᔨᓕᐅᕆᖃᑦᑕᓂᕐᒧᑦ ᐱᑦᑎᐊᕋᓱᓪᓗᓂ ᒪᓕᑦᑕᐅᒋᐊᖃᓲᓂᒃ ᐊᒻᒪᓗ ᑖᓐᓇ ᐊᐅᓪᓚᖅᓯᒪᓂᕆᓂᐊᖅᑕᕗᑦ ᐊᔾᔨᒋᔭᐅᓂᐊᕐᒥᔪᖅ ᑲᒪᒋᔭᐅᑦᑎᐊᕐᓗᓂ. ᐱᓕᕆᒐᐃᒐᑦᑕ ᓄᓇᓕᓐᓂ ᖃᓂᒃᓴᖏᑦᑐᓂ ᑭᒃᑯᑐᐃᓐᓇᕐᓄᑦ ᐊᑦᑐᖅᑕᐅᓚᐅᖅᓯᒪᓐᖏᑦᑐᓂ ᒥᕐᔪᑎᖃᖅᕕᐅᔪᓂ, ᑐᕌᒐᓪᓗᐊᑕᕆᓲᕆᒐᑦᑎᒍ ᐃᑉᐱᒍᓱᑦᑎᐊᕐᓂᖅ ᓂᕐᔪᑎᓂᒃ ᐊᕙᑎᒥᓪᓗ. ᑖᒃᑯᐊ ᐱᓕᕆᔨᕗᑦ ᓂᕈᐊᖅᑕᐅᓯᒪᔪᑦ ᖃᐅᔨᓴᖅᑕᐅᑦᑎᐊᓚᐅᖅᑐᑎᒃ ᐱᓕᕆᖃᑦᑕᖅᓯᒪᔪᑦ ᐊᕐᕌᒍᒐᓛᓗᓐᓂ ᐆᒪᔪᓕᕆᓪᓗᑎᒃ ᐊᒻᒪᓗ ᒪᕐᕉᒃ ᐱᓕᕆᖃᑕᐅᓛᕐᒪᑎᒃ ᐊᒪᕈᓕᕆᓗᑎᒃ ᐅᒥᒻᒪᐃᑦ ᓄᓇᖓᓂ. ᕉᓇᓐ ᑖᓇᕙᓐ ᓂᕐᔪᑏᑦ ᑎᒥᖏᓐᓂᑦ ᖃᐅᔨᓴᖅᑎ ᐅᒥᒻᒪᐃᑦ ᓄᓇᖓᓅᖃᑦᑕᖅᓯᒪᔪᖅ ᒪᕐᕈᐊᑎᖅᑐᓂ ᐊᒪᕈᕐᓂᒃ ᐊᔾᔨᓕᐅᕆᔭᖅᑐᖅᓯᒪᓪᓗᓂ ᖃᐅᔨᒪᔨᑕᐅᓛᖅᑐᖅ ᐊᑕᓇᖅᑐᓕᕆᓂᕐᒧᓪᓗ ᐅᖃᐅᔾᔨᒋᐊᖅᑎᐅᓗᓂ.

ᖄᖓᒍᒃᑲᓐᓂᖅ ᐃᑉᐱᒍᓱᑦᑎᐊᕋᓱᑦᑎᓪᓗᑕ ᐊᐅᓚᔫᓕᐅᕐᓗᑕ ᓂᕐᔪᑎᓂᒃ, ᖃᐅᔨᒪᒐᓱᐊᕐᓂᐊᕐᒥᔪᒍᑦ ᓄᓇᖓᓂᑦ ᐊᑦᑐᐃᓗᐊᓐᖏᒃᑲᓗᐊᕐᒪᖔᑦᑕ ᖃᓄᓕᒫᖅ ᐊᑦᑐᐃᓗᐊᔾᔭᐃᒃᑯᑎᓂᑦ ᒪᓕᓪᓗᑕ ᓴᓂᓕᕆᑦᑎᐊᕐᓗᑕᓗ ᓄᓇ ᓴᓂᑦᑖᖅᑎᑦᑕᐃᓕᒪᓗᒍ. ᐃᖏᕐᕋᓂᕆᓛᖅᑕᕗᑦ ᐊᕙᑎᒥᓪᓗ ᓴᐳᔾᔨᓂᕗᑦ ᐊᐅᓚᑕᐅᓛᖅᑐᑦ ᖃᐅᔨᒪᔪᒻᒪᕆᐅᔪᒧᑦ ᓯᕗᓕᖅᑎᒋᓛᖅᑕᑎᓐᓄᑦ ᓯᐊᕋ ᒪᒃᓂᐅᕐ−ᓛᓐᑐᕆᒧᑦ.

